
Pedagogika 
yo‘nalishida 
sirtqi ta’lim 
bo‘lmaydi
Prezident joriy yil 
28-aprelda “Pedagog 
kadrlar tayyorlash 
tizimini yanada 
takomillashtirish chora-
tadbirlari to‘g‘risida”gi 
farmonni imzoladi.

Farmonga ko‘ra, Nizomiy 
nomidagi Toshkent davlat peda
gogika universiteti negizida 
Nizomiy nomidagi O‘zbekiston 
milliy pedagogika universiteti 
tashkil etiladi. Universitet res
publikada pedagog kadrlar 
tayyorlash bo‘yicha yetakchi oliy 
ta’lim tashkiloti etib belgilandi.

2025/2026o‘quv yilidan 
universitetning boshqaruv tizimi 
“Yangi O‘zbekiston” universiteti 
tajribasi asosida tubdan takomil
lashtiriladi.

Universitetning mavjud 14 
ta fakulteti maqbullashtirilib, 6 
ta pedagogika oliy maktablari 
tashkil etiladi;

akademik faoliyat raqam
lashtirilgan boshqarish tizimi 
(Learning management system) 
orqali yo‘lga qo‘yiladi hamda 
“Oliy ta’lim jarayonlarini bosh
qarish” (HEMIS) axborot tizimi 
bilan integratsiya qilinadi;

Universitetning bakalavriat 
ta’lim yo‘nalishlariga 1kurs
dan  xalqaro ta’lim dasturlari 
bosqichmabosqich joriy etiladi.

2025/2026o‘quv yilidan 
peda gog kadrlarni tayyorlash 
faqat kunduzgi va kechki ta’lim 
shakli bo‘yicha tashkil etilib, 
sirtqi ta’lim shakliga qabul amal
ga oshirilmaydi.

Oliy pedagogik ta’lim yo‘nali
shida nodavlat ta’lim xizmatlarini 
ko‘rsatish sohasidagi faoliyatni 
litsenziyalash Maktab gacha va 
maktab ta’limi vazirligi xulosasi 
asosida amalga oshiriladi.

Alohida ta’lim ehtiyojlari 
bo‘lgan bolalarga ta’limtarbiya 
berish tizimini yanada takomil
lashtirish maqsadida “Gospi
tal pedagogika” magistratura 
mutaxassisligi bo‘yicha kadrlar 
tayyorlash yo‘lga qo‘yiladi.

2026yil 1sentabrdan 
respublikadagi mavjud peda
gogika texnikumlarining o‘quv 
jarayoniga xalqaro ta’lim das
turlari bosqichmabosqich joriy 
qilinadi.

Oliy Majlis Senatining oltinchi yalpi 
majlisida “Issiqxona gazlarining 
chiqarilishini cheklash to‘g‘risida”gi 
Qonun ma’qullandi. 

Ma’lumotlarga ko‘ra, sayyoramizda iqlim o‘zga
rishining asosiy sababi yer yuzasidan chiqadigan 
uzun to‘lqinli radiatsiyani yutib, atmosferada issiq
xona effekti hosil qilayotgan gazlardir. Shu toifaga 
ki ruvchi gazlar “Issiqxona gazlari” deb ataladi. Bu 
jarayonning mohiyati quyidagicha: quyoshdan kela
digan radiatsiyaning bir qismi (30 foiz) atmosfera 
tufayli bulutlar orqali kosmosga qaytadi. 15 foiz 
atrofidagisi esa atmosfera qatlamlarida yutiladi, qol
gan energiya atmosferadan o‘tib, yer yuzasiga yetib 
keladi va uni isitadi.

Yer o‘z navbatida atmosfera orqali uzun to‘lqinli 
infraqizil nurlarni koinotga qaytaradi. Ushbu nurlarn
ing bir qismi koinotga chiqib ketish o‘rniga issiqxona 
gazlari tomonidan yutiladi va shu asosda atmosfera 
me’yoridan ortiq qiziydi, oqibatda yer iqlimiga ta’sir 

ko‘rsatadigan issiqxona qatlami hosil bo‘ladi. At
mosfera havosiga chiqarilayotgan issiqxona gazlari 
global isishga sabab bo‘layotgani bugun hech kimga 
sir emas. 

Ushbu qonun yil boshidagi yalpi majlisda ham 
ko‘rib chiqilib, uni qayta ko‘rish lozimligi aytilgandi. 
Bu ish Qonunchilik palatasi va Senat hamkorligida 
tuzilgan ishchi guruhi tomonidan o‘rganilib, kam
chiliklar to‘ldirildi. 

Qonunda issiqxona gazlari chiqarilishini kamay
tirish natijasida hosil bo‘ladigan uglerod birliklari 
muomalasini amalga oshirishning tartibini belgilash 
hamda issiqxona gazlari chiqarilishining tizimli nazo
ratini ta’minlashga e’tibor qaratilgan.

Hujjatda issiqxona gazlarining chiqarilishini chek
lashning asosiy prinsiplari, uning monitoringi, hiso
boti va verifikatsiya tizimi asoslari, tartibi, qisqar

tirilgan issiqxona gazlariga egalik qilish huquqlari 
belgilangan.

Mazkur qonunning qabul qilinishi Parij bitimiga 
asosan issiqxona gazlarining chiqarilishini qisqartirish 
bo‘yicha olingan majburiyatlar O‘zbekiston tomoni
dan bajarilishini ta’minlashga, mamlakatimizda iqlim 
o‘zgarishi bo‘yicha olib borilayotgan islohotlarni 
jadallashtirishga, atrofmuhit va ekologiyani yax
shilash hamda mamlakatimiz iqtisodiyotini barqaror 
rivojlantirish uchun zarur sharoit yaratishga xizmat 
qiladi. Shuningdek, O‘zbekistonning xorijiy davlatlar 
bilan iqlim o‘zgarishi va issiqxona gazlarini qisqart
irish sohasida ikki tomonlama hamkorlik loyihalarini 
samarali amalga oshirish uchun mustahkam zamin 
yaratadi.

Shavkat SHARIPOV,
Oliy Majlis Senati a’zosi.

2 май куни ўтказилган халқ депутатлари 
вилоят Кенгашининг ўн иккинчи 
сессиясида шундай қарорга келинди. 

Вилоят Кенгаши раиси Шуҳрат Негматов бошқарган сессия-
да ўзбошимчалик билан эгаллаб олинган ер участкалари ҳамда 
уларда қурилган бинолар ва иншоотларга бўлган ҳуқуқларни 
эътироф этиш тўғрисидаги масала муҳокамаси чоғида депу-
татлар бу гал ваколатли органларнинг Булунғур, Каттақўрғон, 
Оқдарё, Жомбой, Пайариқ, Нарпай ва Пахтачи туманларидаги 
44 та ер участкаси ва бино, иншоотларга бўлган ижара ҳамда 
мулк ҳуқуқларини эътироф этидилар. Лекин вилоятда эътироф 
этилиши керак бўлган ер участкалари ва объектлари жуда кўп 
бўлгани ҳолда бу жараён суст кетаётганини қайд этиб, хатлов 
ишларини олиб бориш учун қўшимча куч ва воситаларни жалб 
қилиш  зарурлигини таъкидладилар. Шунинг учун ушбу масала-
да Кадастр агентлигига халқ депутатлари вилоят Кенгашининг 
сўровини юбориш ҳамда вилоят ҳокимига таклиф билан чиқишга 
қарор қилинди.

Сессияда вилоятда криминоген вазиятни яхшилаш, жиноят-
ларнинг барвақт олдини олиш, ҳуқуқбузарликларни бартараф 
этиш юзасидан кўрилаёган чоралар бўйича вилоят ички ишлар 
бошқармаси бошлиғи Раҳмат Маматов ҳисобот берди.

– Вилоятимизни жиноятчиликдан холи ҳудудга айлантириш, 
жиноятчиликка барҳам бериш учун, энг аввало, профилактик 
ишларимизни маҳаллалардан бошладик, – деди Р.Маматов. – 
Маҳаллаларда хавфсиз муҳитни яратишга қаратилган тадбирлар 
натижасида 1126 маҳалланинг 248 тасида жиноятлар камайди, 
815 тасида умуман жиноят содир этилишига йўл қўйилмади. 
Биринчи чоракда вилоят бўйича 2169 та жиноят қайд этилган бў-
либ, уларнинг 885 таси кибер жиноятлар ҳисобланади. Ушбу жи-
ноятларнинг 65 фоизида фуқароларнинг ўзи банк картаси кодини 
жиноятчиларга берганлиги, 25 фоиз ҳолатда интернет орқали 
онлайн савдоларни амалга оширишда пул маблағларини олдин-
дан ўтказганлиги маълум бўлди. Ушбу хавфдан қутулишнинг энг 
самарали йўли эса юртдошларимизда кибр жиноятларга қарши 
“кибер маданият”ни шакллантириш, ўзимизни ушбу жиноятлар-
дан ҳимоя қилиш ҳисобланади.

Бошқарма бошлиғи биринчи чоракда 225 та ўғирлик жиноя-
ти содир бўлгани, 172 та йўл-транспорт ҳодисаси оқибатида 52 
нафар фуқаро вафот этгани ва 96 та фирибгарлик жинояти юзага 
келганини афсус билан қайд этиб, бундай ҳолатлар нинг олдини 
олишда ҳуқуқ-тартибот идоралари билан бирга кенг жамоатчилик 
ҳам фаол ишлаши зарурлигини таъкидлади.

Шундан сўнг Олий Мажлиснинг Инсон ҳуқуқлари бўйича ваки-
ли (Омбудсман)нинг минтақавий вакили О.Тошниёзов 2024 йилда 

амалга оширилган ишлар тўғрисида ахборот берди. 
Қайд этилишича, ўтган йил минтақавий вакилга 332 та муро-

жаат келиб тушган ва бу мурожаатларнинг 51 таси жазони ижро 
этиш муассасаларидан келган. Мурожаатларни ўрганиш натижа-
сида давлат органлари ва идораларига 7 та тақдимнома ва 1 та 
хулоса киритилган.

Шунингдек, минтақавий вакил томонидан жамоатчилик гу-
руҳлари билан ҳамкорликда жазони ижро этиш муассасалари, 
вақтинча сақлаш ҳибсхоналари, руҳий касалликлар шифохо-
наси, Мурувват ва Саховат уйларида 103 маротаба мониторинг 
ташрифлари амалга оширилган. Бу жараёнда 800 га яқин маҳкум 
билан жамоавий ҳамда 285 нафар маҳкум ва маҳкумалар билан 
якка тартибда учрашувлар ўтказилган.

– Мониторинг ташрифлари давомида вақтинча сақлаш ҳибс-
хоналарида бир қатор салбий ҳолатлар тизимли равишда сақла-
ниб қолаётганлиги, камераларда оддий ва ортиқча маблағ талаб 
этилмайдиган жиҳозлар етишмаслиги, сунъий шамоллатиш 

тизими соз ҳолатда эмаслиги, айрим бинолар таъмирталаблиги 
кузатилди, – деди О.Тошниёзов. – Вақтинча сақлаш ҳибсхона-
ларида сақланаётган шахсларнинг ҳуқуқлари, эркинликлари ва 
мажбуриятлари тўғрисидаги маълумотлар осиб қўйилмаган. Ҳибс-
хоналарнинг камераларида сақланаётган шахсларнинг фақатгина 
мажбуриятлари тўғрисидаги маълумотномалар жойлаштирилган.

Ахборотда қайд этилган камчиликлар юзасидан вилоят ИИБ 
масъули муносабат билдириб, муаммолар тизимли равишда ҳал 
этилаётгани, жумладан, Самарқанд шаҳридаги вақтинча сақлаш 
ҳибсхонасини таъмирлаш юзасидан Ички ишлар вазирлигига 
таклиф берилганини маълум қилди.

Сессияда Тошниёзов Отабек Полвонович Самарқанд вило-
яти ҳудудий сайлов комиссияси раислигига, Бўрибоев Азизбек 
Бахронович комиссия котиблигига тавсия этилди ва бу ҳақдаги 
қарор Марказий сайлов комиссиясига юборилди.

Сессияда Кенгаш ваколатига тегишли бошқа масалалар ҳам 
кўрилиб, қарорлар қабул қилинди.

Кадастр агентлигига 
Кенгаш сўрови юборилади

Senator mulohazasiGlobal isishga qarshi choralar

Prezident 
farmoniga ko‘ra

Joriy yilning 1-may kunidan 
respublikamizda fuqarolar yig‘ini 
raisligiga saylovlar boshlandi. 
Xususan, viloyatimizning barcha 
tuman va shaharlarida ham 
bittadan mahallada saylov 
jarayonlari namunali shaklda 
tashkil etildi. 

Aytish joizki, tegishli qonun bilan 
“Fuqarolar yig‘ini raisi saylovi to‘g‘risida”gi 
Qonunga bir qator o‘zgartirishlar kiritildi. 
Jumladan, endi fuqarolar yig‘ini raisining 
vakolat muddati oldingi 3 yildan 5 yilga 
uzaytirildi. Fuqarolar yig‘inlari raislari say
lovini tashkil etish va o‘tkazishga ko‘mak
lashuvchi komissiyalarning vakolatlari 
aniqlashtirildi.

Bundan tashqari, fuqarolar yig‘ini raisi 
saylovini tashkil etish, o‘tkazish hamda 
uning muddatini belgilash xalq deputatlari 
hududiy kengashlar vakolatiga o‘tkazil
di. Saylovni tashkil etish va o‘tkazishga 
ko‘maklashuvchi komissiyalar oldidagi 
asosiy vazifalar belgilandi. 

Shunga muvofiq, xalq deputatlari 
viloyat Kengashining sessiyasi qarori bi
lan viloyatimizda ham saylovga ko‘mak
lashuvchi komissiya tarkibi hamda uni 
tashkil etish bo‘yicha “Yo‘l xaritasi” tas

diqlandi. Saylovoldi tayyorgarlik davrida 
mazkur “Yo‘l xaritasi” asosida viloyat
ning barcha hududlarida xalq deputat

lari mahalliy kengashlarining sessiyalari 
o‘tkazilib, ularda mahalla raislari saylo
vini tashkil etish va o‘tkazishga ko‘mak

lashuvchi hududiy komissiyalar tarkibi 
tasdiqlandi.

Mahallalarda tashkil etilgan 10192 na
far a’zoni o‘z ichiga olgan ishchi guruhlar 
tomonidan amalga oshiriladigan ishlar 
belgilanib, ularga tavsiya va namunaviy 
hujjatlar to‘plami tarqatildi.

Saylovni tashkil etish va o‘tkazish maq
sadida viloyatimizga 1,5 milliard so‘mdan 
ortiq mablag‘ ajratilishi rejalashtirildi. Bu 
har bir mahalla uchun o‘rtacha 1376 ming 
so‘mdan taqsimlanadi.

Xususan, Ishtixon tumanidagi Katta 
Qang‘li mahallasida o‘tkazilgan saylovda 
340 nafar vakil hamda hududdagi boshqa 
mahallalar ishchi guruhlari rahbarlari ham 
qatnashadi. 

Mahalla raisligiga ko‘rsatilgan uch 
nafar nomzod o‘z dasturi, maqsad va 
rejalarini bayon qildi. Shundan so‘ng 
vakillar nomzod uchun yashirin ovoz 
berishda qatnashdi va saylovchilarning 
eng ko‘p ovozini olgan Sherali Otaqu
lov mahalla fuqarolar yig‘ini raisi etib 
saylandi.

Shohrux AHROROV,
Mahallalar uyushmasi viloyat 
boshqarmasi shu’ba rahbari.

Mahalla raislari saylovi boshlandi



2 PAST DARG‘OMDA QARIYB 3,5 MING 
GEKTAR YER ISHSIZLARGA AJRATILGAN

2025-yil 3-may
SHANBA

Bu borada 2021yil 23noyabrda davlatimiz rahbarining “Me
vasabzavotchilik va uzumchilikda oilaviy tadbirkorlikni rivojlanti
rish, qishloq xo‘jaligi ishlab chiqarishida dehqon xo‘jaliklarining 
ulushini oshirish choratadbirlari to‘g‘risida”gi qarori qabul qilin
gan. Mazkur hujjat asosida viloyatdagi 668 ta mahallada 23,6 
ming gektardan ortiq yer maydoni qishloq xo‘jalik mahsulotlari ye
tishtirish uchun aholiga ijaraga berilgan. Jumladan, Past Darg‘om 
tumanida 97 ta mahallada 3438 gektar yer maydoni 11,2 ming 
lotga bo‘lingan holda ishsiz fuqarolar va yoshlarga ajratilgan. 

 Tumanimizda 3438 gektar maydonda tashkil etilgan 11,2 
mingdan ortiq dehqon xo‘jaliklarining barchasiga lider tadbir
korlar biriktirilgan,  deydi kambag‘allikni qisqartirish va band
likka ko‘maklashish tuman bo‘limi shu’ba boshlig‘i Alim Toirov. 
– Lider tadbirkorlar yerni tayyorlashdan boshlab sifatli urug‘ 
bilan ta’minlash, mahsulotni xarid qilishgacha bo‘lgan jarayonda 
dehqonga  yordam beradi. Ya’ni, dehqonlar faqat yerga ishlov 
berish va mahsulot yetishtirish bilan shug‘ullanadi. 

Shuningdek, tumanimizda 63 mingdan ortiq tomorqa xo‘jaligi 
va ular ixtiyorida 6293 gektar ekin maydoni bor. Tomorqa 
xo‘jaliklarining barchasida bahorgi ekinlar ekilishi ta’minlandi 
va ertaki ekinlardan 5666 tonna mahsulot yetishtirish ko‘zda 
tutilgan. Har bir mahalladagi tomorqa xo‘jaliklariga ham yuqori
da aytilgan lider tadbirkorlar biriktirilib, tomorqalarni sifatli urug‘ 
bilan ta’minlayapti va yetishtirilgan mahsulotni xarid qilmoqda. 

AHOLINING BIZNES TASHABBUSLARI 
QO‘LLAB-QUVVATLANADI
“Sayxunobod” tajribasi asosida tumanda 1071 ta mikro 

loyiha shakllantirildi. Amalda esa qiymati 55 milliard 767 million 
so‘mlik 1435 ta loyiha ishga tushirildi. Buning uchun tashab
buskorlarning 36,5 milliard so‘m o‘z mablag‘i va 19,2 milliard 
so‘m bank krediti jalb etilib, 2959 ta ish o‘rni yaratildi va rejada
gi loyihalarning bajarilishi 135 foizni tashkil etdi. 

2023yil 31yanvarda Prezidentimizning “Oilaviy tadbirkorlikni 
rivojlantirish dasturlari doirasida aholining biznes tashabbusla
rini qo‘llabquvvatlashni yangi bosqichga olib chiqishga doir 
qo‘shimcha choratadbirlar to‘g‘risida”gi qarori qabul qilingandi. 
Ushbu qaror bilan aholining tadbirkorlik tashabbuslarini moliyaviy 
qo‘llabquvvatlash, mahallalarda kichik biznes va tadbirkorlik 
muhitini yaxshilash, yoshlar va xotinqizlarni daromadli mehnat bi
lan band qilish, dasturlar bo‘yicha avval kreditlardan foydalanma
gan aholi va tadbirkorlik subyektlariga kredit ajratish belgilangan. 

Shu asosida oilaviy tadbirkorlik dasturlari doirasida hokim 
yordamchilarining tavsiyasi bilan joriy yilning birinchi choragida 
881 ta loyihaga 19,4 milliard so‘m kredit ajratildi. 

Birgina qishloq xo‘jaligi chorvachilik yo‘nalishi tahlil qilin
ganda, Chandir, Do‘stlik, Navbahor, Yangi avlod, Xonchorbog‘, 
Chimboy, Bog‘ishamol, Uchtepa mahallalarida aholining amaliy 
ko‘nikmasidan kelib chiqib, har birida 50100 tagacha xonadonda 
naslli chorva mollari boqilmoqda. Yangiobod, Qo‘qoni, Beklar, 
Go‘zalkent, Oltiqahramon, Charxin, Ulug‘bek mahallalarida 3050 
tagacha xonadonda oilaviy tadbirkorlik dasturi doirasida xizmat 
ko‘rsatish va savdo yo‘nalishlarida tadbirkorlik subyektlari tashkil 
etildi. Natijada 321 nafar aholi bandligi ta’minlandi. Hokim yor

damchilari bilan birgalikda 19,4 milliard so‘m kredit hiso
biga 881 ta mikroloyiha amalga oshirilib, 2202 ta 

ish o‘rni yaratildi. Yil yakunigacha ma
hallalarda 3500 dan 

ortiq mikroloyihani amalga oshirish uchun 70 milliard so‘m kredit 
yo‘naltirish kutilmoqda. Bu orqali joylarda yana 1000 dan ortiq xo
nadonda 4 mingdan ko‘p yangi ish o‘rni yaratilishi rejalashtirilgan.

QULUPNAY DAROMADIDAN “DAMAS”
Tumanning Qo‘qoni mahallasi “Bir mahalla – bir mahsulot” 

tamoyili asosida qulupnaychilikka ixtisoslashgan. Ijtimoiy daftar
larda ro‘yxatda turgan fuqarolarga ajratilgan ijara yerlarda ham 
dehqonlar ushbu serdaromad ekinni ekmoqda. Shu mahallada 
yashovchi Latofat Yo‘ldosheva ishsizligi tufayli “Yoshlar daftari”
ga kiritilgandi. 2022yilda unga 10 yil ijara muddati bian 15 sotix 
yer maydoni ajratildi. 

 Kelinimga ajratilgan yerda birinchi yil kartoshka, loviya 
ekdik, ikkinchi yil hokim yordamchisining tavsiyasi bilan avval 
tomorqamizdagi 4,5 sotixga qulupnay ekdik,  deydi Erkin Jali
lov. – Yangiyo‘ldagi dehqonlardan tajriba uchun qulupnayning 
serhosil navlari, daromadni oshirish, yangi va iqlimga mos 
navlarni o‘rgandim. Hozir Koreyaning “Min Xiyon” va “Kennes
beri” navlarini ekamiz. Chunki bu nav ko‘rinishi chiroyli, bozorgir 
bo‘lib, ekkandan hosil beradi. Lekin har yili ko‘chatni yangilay
miz. Negaki ikkinchi yildan qulupnay hosili maydalashib qoladi. 
Shuning uchun avgust oyida yangi ko‘chat ekilib, noyabrdan 
iyun oyigacha dugali issiqxona qilib hosil yetishtiramiz. 2024
yil noyabr oyida 30 yil muddatga yana 40 sotix yer oldik. Endi 
qo‘shnilarimiz, mahalladoshlar ham qulupnay yetishtirishni 
boshlashdi. O‘tgan yili qulupnaydan 150 million so‘m daromad, 
shundan 100 million so‘m sof foyda oldik va “Damas” mashi
nasi xarid qildik. Bu yil yer ko‘paydi, endi oilamizdagilarning 
barchasi shu yerda mehnat bilan band bo‘lamiz. 

Tumandagi Chandir mahallasida 2700 dan ortiq aholi istiqomat 
qiladi. 2022yilda mahallada ishsizlik darajasi 14 foizni tashkil 
etgan bo‘lsa, hozir bu ko‘rsatkich ijaraga yer ajratish, xizmat 
ko‘rsatish, ishlab chiqarish, kasanachilik kabi tarmoqlarning ishga 
tushirilishi hisobiga 5 foizgacha qisqardi. Mahalla asosan dehqon
chilik va chorvachilikka ixtisoslashgani bois xorijda ishlayotgan 100 
dan ortiq mehnat muhojirlari ham kelib, imtiyozli kredit olib chor
vachilik bilan shug‘ullanish istagini bildirmoqda.         

Prezidentimizning 2022yil 10sentabrdagi “Dehqon xo‘ja
liklari tashkil etishni qo‘llabquvvatlash orqali aholi daromadla
rini oshirish bo‘yicha qo‘shimcha choratadbirlar to‘g‘risida”gi 
qaroriga asosan mahalladagi 132 nafar ishsiz fuqaroga auksion 
orqali 87 gektar yer maydoni ajratilgan. Mahalladagi “Surayyo 
Akobir” mas’uliyati cheklangan jamiyati dehqon xo‘jliklarini sifat
li urug‘ bilan ta’minlab, yetishtirilgan hosilni ham xarid qiladi va 
Turkiya, Ozarbayjon, Gruziya davlatlariga eksport qilmoqda. 

 Oilamizda 7 kishi yashaymiz va men yagona boquvchiman, 
 deydi shu mahallada istiqomat qiluvchi Sunnat Qurbonov. – 
2024yilda ishsiz fuqarolarga mo‘ljallangan yerdan 40 sotix yer 
oldim va loviya ekib, 1 tonna hosildan 18 million so‘m daromad 
qildim. Bo‘shagan yerga g‘alla ekib, 2,5 tonna don 
g‘amladik. Endi yerga yanada hosildor ekinlar ekish 
va yuqori daromad olish yo‘llarini izlayapman. 

O‘ktam 
XUDOYBERDIEV.
“Zarafshon” 
muxbiri.

Oliy Majlis Qonunchilik palatasi 
deputatlari Samarqandda 
saylovchilar bilan uchrashdi. 
Tadbirlar tafsilotlari keng 
yoritilmagan bo‘lsa-da, ayrim fakt 
va ma’lumotlarni bilib olish mumkin.

Xususan, Zebuniso Rahmonova Samar
qand shahridagi “Samarqand ko‘zmunc
hog‘i” nodavlat maktabgacha ta’lim tashki
loti faoliyatini o‘rgangan Dahbediy mahallasi 
yoshlari hamda xotinqizlar bilan uchrashuv 
o‘tkazgan.

Deputat “Ziyoda” bolalar bog‘chasida 
yaratilgan shartsharoitlar, moddiy texnik 
bazasi bilan yaqindan tanishib, taklif va tav
siyalar bergan.

Amalda mamlakatimizda beshta siyo
siy partiya bor. Parlament quyi palatasiga 
viloyatdan saylangan deputatlar orasida 
ularning har biridan vakil bor. Ajablanarlisi, 
ular saylovchilari huzuriga kelishganda par
tiyaviyligini ajratish mushkul.

O‘tgan hafta okruglarga kelgan deputat
lar ishtirokidagi tadbirlar ham bu “prinsip” 
o‘zgarmaganini ko‘rsatdi. Misol uchun, Oliy 
Majlis Qonunchilik palatasi deputatlari Ze
buniso Rahmonova, Bekmirza Eshmirzayev 
va Botirali Shodiyevlar Boshdarxon mahal
lasidagi oilaviy shifokorlik punktida bo‘lishdi.

Tarqatilgan xabarlarga ko‘ra, 2011yilda 
tashkil qilingan shifokorlik punktida 13 ming 
135 aholiga birlamchi tibbiy sanitariya xiz
matlari ko‘rsatiladi. Hududda 207 ta homi
lador ayolga 3 ta tibbiy brigada doyalari 
xizmat qilyapti. 40 yoshdan oshgan aholi 
yurakqon tomir va qandli diabet kasallikla
rining oldini olish maqsadida skriningdan 
o‘tkazilmoqda.

Rejaga muvofiq, tibbiyotning birlamchi 
bo‘g‘inida 3065 yoshdagi ayollarning elek
tron bazasi (ro‘yxati) shakllantirilib, 3050 
yoshdagi ayollarda bachadon bo‘yni sarato
ni skriningi bo‘yicha test o‘tkazilayotganligi 
aniqlangan va deputatlar nazoratiga olingan.

 Bugungi kunda yuqumli kasalliklarning 
soni tobora ortib, aholini sifatli oziqovqat 
mahsulotlari bilan ta’minlash, sog‘lom 
turmush tarzini targ‘ib qilish eng muhim 
vazifalardan biriga aylandi, – deydi Sanitari
yaepidemiologik osoyish
talik va jamoat 

salomatligi qo‘mitasi viloyat boshqarmasida 
bo‘lgan deputat Zebiniso Rahmonova. – Bu 
borada amalga oshirilayotgan ishlar faqat 
markazlarda emas, yurtimizning eng chekka 
hududlariga ham yetib borishi lozim.

Qayd qilingan uch deputat uchta parti
yadan. Bir joyga borganini yomon demoq
chimasmiz, ammo ularning siyosiy qarashlari 
turlicha bo‘lishi, masalaga munosabati, yon
dashuvi birbiridan farq qilishi kerak emasmi?

32Samarqand  saylov okrugidan saylan
gan Oliy Majlis Qonunchilik palatasi deputati 
Jasur Shodiyev hamda Kattaqo‘rg‘on shahar 
Kengashi deputatlari, shahar savdosanoat 
palatasi rahbari hamrohligida Go‘zalkent ma
hallasida bo‘lib, fuqarolar yig‘ini faoliyatining 
ish samaradorligini oshirish bo‘yicha “Mahalla 
yettiligi” tomonidan amalga oshirilayotgan 
ishlar bilan tanishgan.

Shuningdek, J.Shodiyev Paxtachi tumani 
hokimi Q.Xushbaqov bilan Paxtachi tumani
dagi Xalq qabulxonasida jismoniy va yuridik 
shaxslarning qabulini o‘tkazgan.

Qabulda 100 dan ortiq murojaat kelib 
tushgan. Tuman darajasidagi masalalarni 
joyida hal qilish choralari ko‘rilgan, viloyat, 
respublika darajasidagi masalalar bo‘yicha 
talab va takliflar ishlab chiqilgan.

35Samarqand saylov okrugidan saylan
gan Oliy Majlis Qonunchilik palatasi deputati 
Muxsinjon Xolmuxamedov ham Urgut tumani 
aholisi muammolarini o‘rganib, ularga yechim 
topish bo‘yicha zarur choratadbirlar ko‘rmoq
da. Beshkon, Bahrin mahallalari aholisi bilan 
muloqotda eski simyog‘ochlardan shikoyat 
qilishgan. Hashar yo‘li bilan mahallada tashkil 
qilingan kutubxonani jihozlash, ishga tushirish 
bo‘yicha yordam so‘ralgan. Muloqotlarda tibbi
yot, uyjoy, bandlik va boshqa masalalarda ham 
murojaatlar tushgan.

Deputat ularda ko‘tarilgan masalalar 
yechimi bo‘yicha zarur choratadbirlar ko‘ri
lishini bildirgan.

34Samarqand saylov okrugidan Oliy Maj
lis Qonunchilik palatasi deputatligiga saylan
gan Abdulla Aslanovning uchrashuvida o‘tgan 
galgi muloqotlarda bildirilgan muammo hal 
etildi. Xususan, Toyloq tumanining Muborak 
va Galabotir mahallalarida elektr tarmoqlari 
uchun 38 beton ustun o‘rnatilgan. Bu kabi 
amaliy ishlar tumandagi boshqa mahallalarda 

ham davom ettirilmoqda.
Y.MARQAYEV.

 Dunyoda qishloq xo‘jaligi fundamen
tal fanlar negizida rivojlanyapti,  dedi 
institut direktori, professor Toshpo‘lat 
Rajabov.  Aqlli qishloq xo‘jaligi, aqlli 
dehqonchilik, aqlli issiqxona – bular
ning negizida fundamental fanlarning 
yutuqlari yotibdi. Oddiy tushuntiradigan 
bo‘lsam, bugun rivojlangan davlatlarda 
dronlar orqali o‘simliklarning kasalliklarini 
aniqlab, aynan kasal tushgan joyga dron 
yordamida kerakli dori yetkazilyapti. Bu 
amaliyot hali bizga yetib kelgani yo‘q. Biz 
o‘simlikning kasal bo‘lgan joyiga ham, 
kasal bo‘lmagan joyiga ham bir xil dori 
sepamiz. Dronni ishlab chiqargan odam 
agronom emas. Dronni fiziklar, matema
tiklar, dasturchilar yaratyapti.   

Xorijda fundamental fanlarning qish
loq xo‘jaligidagi tatbiqi rivojlanib ketyapti. 
Demak, bundan xulosa qilish mumkinki, 
bugungi zamonaviy qishloq xo‘jaligi fun
damental fanlarning negizida rivojlanyapti. 
Biz mana shularni O‘zbekistonda tatbiq 
qilmasak, qishloq xo‘jaligimiz eski qolipda 
qolib ketadi. Shuning uchun qariyb bir asr
lik tarixga ega bo‘lgan Samarqand davlat 
universitetida fundamental fanlar, ya’ni 
matematika, fizika, kimyo, yangi fanlardan 
kompyuter texnologiyalari rivojlangan. Biz 
mana shu fundamental maktabning nati
jalarini qishloq xo‘jaligiga tatbiq qilishimiz 
kerak.

2020yilda birinchi marta Samarqand 
davlat universiteti tarkibida qishloq xo‘jaligi
ga yo‘nalgan, qishloq xo‘jaligida zamonaviy 
kadrlar tayyorlashni maqsad qilgan fakultet 
ochildi. Fakultetga agrobiotexnologiyalar va 
oziqovqat xavfsizligi, deb nom berildi. Ikki 
yildan keyin Prezidentimiz qarori bilan maz
kur fakultet institutga aylantirildi. Institut 
fundamental fanlar yutuqlari asosida qish
loq xo‘jaligining zamonaviy yo‘nalishlari da 
malakali kadrlar tayyorlashni o‘z oldiga 
maqsad qilgan. 

Biz asosan qishloq xo‘jaligining yangi 
yo‘nalishlari bo‘yicha ishlashimiz va yangi 
yo‘nalishlar bo‘yicha mutaxassislar tayyor
lashimiz kerak. Ilmiy kadrlar tayyorlash ham 
asosiy maqsadlarimizdan biri.

Institutimiz tashkil topganiga endi 
to‘rt yil bo‘ldi. To‘rt yilda katta natijalarga 
erishish qiyin. Ayniqsa, oxirgi 2530 yilda 
qishloq xo‘jaligida to‘planib qolgan, chuqur 
ildiz otgan muammolarni hal qilish darajasi
dagi institut hali shakllangan emas. Lekin 
zamonaviy qishloq xo‘jaligi yo‘nalishlari, 
qishloq xo‘jaligi amaliyoti xorijiy hamkorlik
siz amalga oshmaydi. 

Shu nuqtai nazardan agrar ta’lim va 
agrar ilmfan yo‘nalishida xorijiy hamkor
likni mustahkamlashga kirishdik. Xorijning 
eng rivojlangan davlatlari bo‘lgan Yaponiya, 
Xitoy, Janubiy Koreya, Italiya, Vengriya, 
Amerika, Germaniya va Islandiya universi

tetlari bilan hamkorlik aloqalari o‘rnatildi.
Universitet rektori Rustam Xolmurodov 

boshchiligidagi delegatsiya 2023yilda 
Yaponiyaning Tottori universitetida bo‘lib, 
o‘qituvchilar malakasini oshirish, talabalar 
va o‘qituvchilar almashinuvi, ilmiy ishlar 
olib borish, kadrlar tayyorlash yo‘nalish
larida uzoq yillik hamkorlik memorandumi 
imzolandi. Joriy yil sakkiz nafar talaba 
“Sakura” dasturi doirasida malaka oshi
rib keldi. O‘tgan yili ham o‘n nafar tala
ba ushbu dastur doirasida Yaponiyada 
mala ka oshi rib kelgandi. Talabalar xorijda 
zamonaviy qishloq xo‘jaligi amaliyotlarini 
o‘rganib qaytishdi. Nasib bo‘lsa, noyabr 
oyida yana talabalarimizni Yaponiyaga 
amaliyotga yuborishni rejalashtiryapmiz. 

Tottori universiteti qurg‘oqchil minta
qalardagi dehqonchilik masalalari bilan 
shug‘ullanadigan oliy ta’lim muassasasi 
hisoblanadi. Shu bois viloyatda Tottori uni
versitetining vakolatxonasini tashkil qildik. 
Bu vakolatxona nafaqat O‘zbekistonda, 
balki Markaziy Osiyoda yagona hisoblanadi. 

Janubiy Koreya bilan ham yetti yillik 
xalqaro loyihamiz bor. Loyihaning maq sadi 
mevasabzavotchilik yo‘nalishida zamonaviy 
texnologiyalar, bilimlar va amaliyotni 
O‘zbekis tonga joriy qilishdan iborat. Keli
shuvga ko‘ra, Janubiy Koreya bizga ikkita 
zamonaviy issiqxona qurib beradi. Issiqxo
nalardan ilmiy va o‘quv maqsadlarida foyda
laniladi. Bunday issiqxona hali Samarqandda 
yo‘q. Bundan tashqari, yetti yil davomida 
har yili 45 nafar professoro‘qituvchi va 10 
nafar talabamiz Koreyada bir oy o‘qib kelish 
imkoniga ega bo‘ladi. 

Xitoy bilan ikki masalada – Samarqand 
sharoitida yangi g‘o‘za va bug‘doy nav
larini yaratish bo‘yicha ish boshlaganmiz. 
Xitoyning Shimoliyg‘arbiy qishloq xo‘jaligi 
va o‘rmonchilik universiteti hamda Shinjon 
qishloq xo‘jaligi fanlar akademiyasi bilan 
uch yillik loyihamiz mavjud. Xitoy navlarini 
O‘zbekistonda, O‘zbekiston navlarini Xitoy
da sinash orqali yangi navlarni yaratishni 
maqsad qilganmiz.  

Bundan tashqari, Italiyaning Bolonya 
universitetida uch nafar magistrantimiz 
o‘qiyapti. Bolonya universiteti olimlari bilan 
pomidor, kartoshka, baqlajon ekinlarining 
serhosil navlarini yaratish bo‘yicha ilmiy 
ishlar olib borilmoqda. 

Ayni paytda Vengriyaning Qishloq 
xo‘jaligi va hayot fanlari universitetida ikki 
nafar magistrantimiz tahsil olyapti. Xitoyga 
besh nafar magistrant va doktorantlarni 
o‘qishga yuborishni rejalashtiryapmiz. 

Biz nafaqat talabalarni chet elga yubo
ramiz, balki xorijdan ham talabalarni 
o‘qishga qabul qilamiz. Ayni damda Xi
toydan 6 nafar talaba bizda tahsil olyapti, 
Yaponiyadan 2 nafar talaba keladi. Janubiy 
Koreyadan iyun oyida 10 nafar talabaning 
kelishini kutyapmiz.  

Bugun institutda 450 nafarga yaqin 
 talaba, 20 ga yaqin magistrant, 15 nafar 

doktorantlar ta’lim olyapti. Ularga 40 nafar
ga yaqin professoro‘qituvchilar dars bera
di. Oliy ta’lim dargohida besh yo‘nalishda 
bakalavr, sakkiz yo‘nalishda magistrantlar 
tayyorlanyapti. 

Talabalar uchun 400 o‘rinli zamonaviy 
talabalar turarjoyi mavjud. Institutga yaqin 
hududda yashovchi talabalar uyidan qatnab 
o‘qiydi. Institut hovlisida 1200 o‘rinli o‘quv 
binosi qurilyapti. Shuningdek, institutda 
ilmiytadqiqot laboratoriyasi mavjud.

 Ilmiytadqiqot laboratoriyamiz 
agrokimyo va tuproqshunoslikka ixtisos
lashgan,  deydi laboratoriya boshlig‘i 
Javohir Ravshanov. – Asosiy vazifamiz 
tuproq tarkibidagi oziq elementlari miqdori 
va meliorativ holatni tekshirib beramiz. 
Fermer xo‘jaliklariga xizmat ko‘rsatamiz, 
ya’ni qanday ekin ekilishiga qarab, qancha 
miqdorda mineral va organik moddalar 
berish kerakligi haqida xulosa beramiz. 
Ayrim fermer xo‘jaliklari tuproqqa taxminiy 
miqdorda mineral o‘g‘itlar beradi. Tuproq 
tarkibidagi minerallar miqdorini aniqlab, 
so‘ngra kerakli oziq elementlari berilsa, 
hosildorlik yaxshi bo‘ladi. 

 Tuproq tarkibini o‘rganish va tuproq
dagi zararkunandalarga qarshi kurashish 
haqida ilmiy ish qilmoqchiman,  deydi 
2bosqich talabasi Husnobod Jo‘rabo
yeva. – O‘zim Nurobod tumanining Ulus 
mahallasidanman. Institutni bitirib, xorijda 
magistraturada o‘qib, amaliyot o‘tab qayt
moqchiman. Shu sohada yetuk mutaxassis 
bo‘lishga ahd qilganman.

Institut yosh bo‘lishiga qaramay, o‘z 
oldiga katta maqsadlarni qo‘ygan. Qishloq 
xo‘jaligi sohasidagi muammolarni bataraf 
etishda va bu sohada yetuk mutaxassislar 
tayyorlashda ulkan muvaffaqiyatlarni qo‘lga 
kiritadi degan umiddamiz.

Xurshida ERNAZAROVA.

Ilm-fan xorijiy 
hamkorlar bilan 

rivojlanadi
Samarqand davlat universiteti qoshida Agrobiotexnologiyalar va oziq-
ovqat xavfsizligi instituti ochilganiga ko‘p bo‘lmadi. Institut Jomboy 
tumanida joylashgan bo‘lib, uning bugungi faoliyati, ta’lim-tarbiya 
jarayonlari bilan qiziqdik. 

Toshkentdan 
deputatlar keldi

Ishsizlarga yer 
ajratish qanchalik 
samarali?
Respublikamizda yetishtirilayotgan 80 turdan ortiq qishloq xo‘jalik 
mahsulotlari dunyoning 90 dan ziyod davlatiga eksport qilinmoqda. 
Meva-sabzavot va dukkakli mahsulotlarning eksport hajmi keyingi 
besh yilda 2 barobarga ortgan. Endi aholi bandligini ta’minlash, 
daromadini oshirish va qishloq xo‘jalik yerlarini ijaraga berish 
orqali mahsulot hajmini ko‘paytirish, qayta ishlashni tashkil etish va 
yerlarning unumdor  qatlamini asrash maqsad qilingan. 

Daromad manbai



32025-yil 3-may
SHANBA

"ERKAK ILMLI BO‘LSA, FARZAND ILMLI BO‘LADI, 
AYOL ILMLI BO‘LSA, MILLAT ILMLI BO‘LADI"

Олимнинг тоғ ва воҳа ландшафтлари-
нинг структурасига қизиқиши бежиз эмас. 
У киши 1943 йил 10 октябрда Нурота 
туманидаги Қадоқ қишлоғида таваллуд 
топган. Шу ерда мактабни аъло баҳоларга 
тугатиб, оз орзуси сари йўл олади. Са-
марқанд давлат университетини тугатгач, 
устозлари тавсияси билан шу масканда 
иш бошлайди. У киши фаолияти давомида 
ассистентликдан факультет декани лаво-
зимигача бўлган йўлни босиб ўтган. 

Бутун умри давомида ҳалол меҳнат 
қилиб, география илми ва таълимига катта 
ҳисса қўшган олим узоқ йиллик машаққат-
ли меҳнати орқали Ўзбекистон География 
жамияти фахрий аъзоси, Самарқанд давлат 
университети профессори, география фан-
лари доктори даражасига эришади. О.Раҳ-
матуллаев Ўзбекистондаги етакчи табиий 
географ ва геоэколог олимлардан бири 
бўлиб, ўрта ва қуйи Зарафшон ҳудудлари-
даги тоғ ва воҳа ландшафтларининг струк-
тураси, динамикаси, геоэкологик ҳолати ва 
улардан оқилона фойдаланишнинг илмий 
асосларини ўрганишга катта ҳисса қўшган.

Орзумурод аканинг ҳаёти ҳамиша текис 
бўлмаган. У киши зиёга интилиб, кўплаб 
китоблар ёзиб, шогирдларнинг, миллатимиз 
ва халқимиз камолотига, табиат сир-асрор-
ларини билишида, ўзлигини англашда жуда 
баракали ижод қилди. Бундай саодатли ва 
мураккаб йўлда тўғри юрганлиги, шу йўлда 
бир қанча ёшларни эргаштирганлиги туфай-
ли бугунги кунда у кишини миннатдор бўлиб 
эслаймиз. Чунки тарбия кўрган кишилар 
миллатнинг қадрини, унга хизмат қилганлар-
нинг қадрини ҳеч қачон унутмас экан. 

Орзумурод Раҳматуллаев бутун ҳаёти-
ни илм-фанга бағишлаган, кўп ёшларни 
фан оламида оёққа турғазган беназир 

инсон эди.  Бу инсонннинг бутун ҳаёти ва 
фаолияти ибрат мактабига айланган. 

Устоз Самарқанд ландшафтшунослик 
мактабини намояндаси сифатида Антропоген 
ландшафтларнинг геоэкологик ҳолатини 
баҳолаш, уларга тушаётган антропоген юк 
меъёрлари кўрсаткичларини биринчилардан 
бўлиб ишлаб чиққан. Бундан 10-15 йиллар 
олдин бугунги кунда давлатимиз томонидан 
катта эътибор берилаётган “Яшил энергия” 
(қуёш, шамол, биоенергия) ва ундан фой-
даланиш ҳақидаги илмий асосланган ғоялар 
устоз томонидан илмий рисолалари ва мақо-
лаларида билдирилган эди. 

Етук олим, меҳрибон устоз Орзумурод ака 
ҳақида яна кўп хотираларни ёзиш мумкин. 
Аммо илм ва ҳаёт йўлидаги улуғ устозни таъ-
риф ва тасвирлаш ўта мараккаб бўлганлиги 
туфайли шу жойда нуқта қўйиб, у кишининг 
охиратлари обод бўлишини тилаб қоламиз.

    География ва экология факультети 
жамоаси Орзумурод Раҳматуллаев хотира-
сини Мардон Умаров, Али Абдулқосимов, 
Лапас Алибеков, Фахри Баҳриев сингари 
фидойи географ-устозлар қаторида унут-
майди ва юксак қадрлайди.

Алиқул РАВШАНОВ, 
Хайрулла ЖЎРАҚУЛОВ, 
Дилбар ЖЎРАҚУЛОВА,

Самарқанд давлат университети 
профессор-ўқитувчилари.

REKLAMA, E’LONLAR, BILDIRISHLAR / Gazetamiz haftada  uch marta - seshanba, payshanba va shanba kunlari chop etiladi / Gazetada chop etilayotgan reklama va e‘lonlar tezkor, samarali va hamyonbop / MUROJAAT UCHUN TELEFON: 66-233-91-56

“URGUT SAVDO KOMPLEKSI” MCHJ 
ta’sischilarining umumiy yig‘ilishida 
quyidagi masalalar ko‘rib chiqiladi:

- 2024-yil yakunlari bo‘yicha boshqaruv 
raisining hisoboti;

- 2024-yil tashkilotning moliyaviy-iqti-
sodiy holati bo‘yicha jamiyat bosh hisob-
chisi Sh.Xorinovning hisoboti;

- jamiyat taftish komissiyasi raisining hi-
soboti;

- 2024-yilgi yillik buxgalteriya balansini 
tasdiqlash;

- 2024-yil holati bo‘yicha o‘tkazilgan au-
ditorlik tashkilotining tekshiruv xulosasini 
tasdiqlash;

- jamiyatning 2025-yil uchun shtatlar 
birligi jadvalini tasdiqlash;

- jamiyatning 2024-yil yakuni bo‘yicha 
ta’sischilarga ajratiladigan dividend taqsimoti 

va uning to‘lovini ko‘rib chiqib, tasdiqlash;
- jamiyat kuzatuv kengashining yangi 

a’zolarini va mustaqil a’zolarini saylash.
- jamiyat boshqaruv a’zolarini saylash;
- Samarqand viloyat bozorlar va sav-

do komplekslari uyushmasining 2024-yil 
17-dekabr kunidagi 96-sonli “Ishga tiklash 
to‘g‘risida”gi buyrug‘ini tasdiqlash;

- “URGUT SAVDO KOMPLEKSI” MCHJni 
kapital ta’mirlash uchun ishlab chiqilgan 
loyihani tasdiqlash;

- boshqa masalalar.

Yig‘ilishga qatnashish uchun o‘zingiz 
yoki o‘z ishonchli vakilingizni ishonch-
noma orqali yuborishingiz so‘raladi.

“URGUT SAVDO KOMPLEKSI” 
MCHJ KUZATUV KENGASHI.

DA’VOLAR BO‘LSA...
Samarqand shahrida xususiy amaliyot bilan 

shug‘ullanuvchi notarius Aminov Mashhurjon Yusu
fovich notarial idorasida marhum Pulatov Izzatullo
ga (2024yil 3iyulda vafot etgan) tegishli molmulk 
uchun meros ishi ochilmoqda. Shu munosabat bilan 
merosxo‘rlarning Aminov Mashhurjon Yusufovich no
tarial idorasiga murojaat etishlarini so‘raymiz.

Manzil: Samarqand shahri Sug‘diyona mas-
kani, 14/12-uy.

* * *
Samarqand shahrida xususiy amaliyot bilan 

shug‘ullanuvchi notarius Norqulov Kamoljon Tosh
boltayevich notarial idorasida marhum Sharipova 
Mavsumaga (2015yil 8martda vafot etgan) tegishli 
molmulk uchun meros ishi ochilmoqda. Shu mu
nosabat bilan merosxo‘rlarning Norqulov Kamoljon 
Toshboltayevich notarial idorasiga murojaat etishlarini 
so‘raymiz.

Manzil: Samarqand shahri Rudakiy ko‘chasi, 
126-uy, 4-xona.

* * *
Oqdaryo tumanida xususiy amaliyot bilan shug‘ul

lanuvchi notarius Sa’dullayev Jamshidxon Safo
xonovich notarial idorasida marhum Esheva Kubaro 
Raxmanovnaga (2024yil 14oktabrda vafot etgan) 
tegishli molmulk uchun meros ishi ochilmoqda. Shu 
munosabat bilan merosxo‘rlar ning Sa’dullayev Jam
shidxon Safoxonovich notarial idorasiga murojaat 
etishlarini so‘raymiz.

Manzil: Oqdaryo tumani Loyish shaharchasi 
Amir Temur ko‘chasi. 

* * *
Samarqand shahrida xususiy amaliyot bilan 

shug‘ullanuvchi notarius Azizov Sherzod Ilhomo vich 
notarial idorasida marhum Axrorova Mavlyu daga 
(2024yil 18avgustda vafot etgan) tegishli molmulk 
uchun meros ishi ochilmoqda. Shu munosabat bilan 
merosxo‘rlarning Azizov Sherzod Ilhomovich notarial 
idorasiga murojaat etishlarini so‘raymiz.

Manzil: Samarqand shahri Abdurahmon Jomiy 
ko‘chasi, 64-uy.

* * *
Samarqand shahrida xususiy amaliyot bilan 

shug‘ullanuvchi notarius Aminov Mashhurjon Yusufo
vich notarial idorasida marhum Uzoqov Abdushukurga 
(2019yil 27martda vafot etgan) tegishli molmulk 
uchun meros ishi ochilmoqda. Shu munosabat bilan 
merosxo‘rlarning Aminov Mashhurjon Yusufovich no
tarial idorasiga murojaat etishlarini so‘raymiz.

Manzil: Samarqand shahri Sug‘diyona mas-
kani, 14/12-uy.

* * *
Jomboy tumanida xususiy amaliyot bilan shug‘ul

lanuvchi notariuslarda marhum Tagayeva Marxaboga 
(2020yil 12dekabrda vafot etgan) tegishli molmulk 
uchun meros ishi ochilmoqda. Shu munosabat bilan 
merosxo‘rlarning Jomboy tumanida xususiy amaliyot 

bilan shug‘ullanuvchi notariuslarga murojaat etishlarini 
so‘raymiz.

* * *
Toyloq tumanida xizmat safaridagi Samarqand 

shahrida xususiy amaliyot bilan shug‘ullanuvchi no
tarius Tursunov Suhrob Berdiqulovich notarial idorasi
da marhum Turayeva Musallamxon Narzixonovnaga 
(2017yil 31avgustda vafot etgan) tegishli molmulk 
uchun meros ishi ochilmoqda. Shu munosabat bilan 
merosxo‘rlarning Tursunov Suhrob Berdiqulovich 
notarial idorasiga murojaat etishlarini so‘raymiz.

Manzil: Toyloq tumani Beruniy ko‘chasi.
* * *

Samarqand shahrida xususiy amaliyot bilan 
shug‘ullanuvchi notarius Jo‘rayev Kamoliddin Muhid
dinovich notarial idorasida marhum Ziyayev Toxirga 
(2023yil 20iyunda vafot etgan) tegishli molmulk 
uchun meros ishi ochilmoqda. Shu munosabat bilan 
merosxo‘rlarning Jo‘rayev Kamoliddin Muhiddinovich 
notarial idorasiga murojaat etishlarini so‘raymiz.

Manzil: Samarqand shahri O‘zbekiston ko‘cha-
si, 35-uy.

* * *
Samarqand shahrida xususiy amaliyot bilan 

shug‘ullanuvchi notarius Ismoilova Shahlo Bahrillo
yevna notarial idorasida marhum Asadova Lutfiyaga 
(2020yil 2noyabrda vafot etgan) tegishli molmulk 
uchun meros ishi ochilmoqda. Shu munosabat bilan 
merosxo‘rlarning Ismoilova Shahlo Bahrilloyevna no
tarial idorasiga murojaat etishlarini so‘raymiz.

Manzil: Samarqand shahri Abdurahmon Jomiy 
ko‘chasi, 17-uy.

* * *
Payariq tumanida xususiy amaliyot bilan shug‘ul

lanuvchi notarius Toshtemirov Alisher Po‘latovich 
notarial idorasida marhum Maxammatov Shahzod Xu
sanovichga (2024yil 9oktabrda vafot etgan) tegishli 
molmulk uchun meros ishi ochilgan. Shu munosabat 
bilan merosxo‘rlarning Toshtemirov Alisher Po‘latovich 
notarial idorasiga murojaat etishlarini so‘raymiz.

Manzil: Payariq tumani Chelak shaharchasi, 
Obod ko‘chasi, 3-uy, 35-xona.

* * *
Bulung‘ur tumanida xususiy amaliyot bilan shug‘ul

lanuvchi notarius Salimov Otabek Mamayusupovich 
notarial idorasida marhum Salimova Dilyaraga (2024
yil 2fevralda vafot etgan) tegishli molmulk uchun 
meros ishi ochilmoqda. Shu munosabat bilan meros
xo‘rlarning Salimov Otabek Mamayusupovich notarial 
idorasiga murojaat etishlarini so‘raymiz.

Manzil: Bulung‘ur shahri Mustaqillik maydoni.
* * *

BEKOR QILINADI
Fuqaro Raxmanov Obdixalil Mamanovichga qa

rashli Ishtixon tumani “Do‘stlik” MFY, Kulchara1 
qishlog‘ida joylashgan tikuvchilik sexining kadas
tr hujjatlari (kadastr raqami: 14:03:06:02:03:0130) 
yo‘qolganligi sababli bekor qilinadi.

“URGUT SAVDO KOMPLEKSI”
MAS’ULIYATI CHEKLANGAN JAMIYATI

TA’SISCHILARI DIQQATIGA!

Urgut tumanidagi “URGUT SAVDO KOMPLEKSI” MCHJ 
ta’sischilarining 2024-yil yakunlari bo‘yicha umumiy
hisobot yig‘ilishi 2025-yil 29-may kuni soat 10:00 da 

jamiyat ma’muriyati binosida bo‘lib o‘tadi.

“Яшил энергия” 
бошловчиси

Аёл кишининг илм билан 
шуғулланиши унинг оиласи, 
фарзандлари, қариндош-уруғ ва 
жамиятнинг илмли, маданиятли 
бўлиши учун мустаҳкам 
пойдевордир. Донишмандларимиз 
айтганидек, "Эркак илмли бўлса, 
фарзанд илмли бўлади, аёл илмли 
бўлса, миллат илмли бўлади".

Демак, аёлларнинг илмли бўлишидан жамият 
манфаатдор бўлиб келган. Ривожланган жамият-
да тараққиёт даражаси аёлларга бўлган муно-
сабат, улар учун яратилган имкониятлар билан 
белгиланади. 

Ҳар бир инсоннинг ҳаёт мазмуни ўз эл-юрти, 
миллати тақдирида нечоғлик из қолдиргани билан 
белгиланади. Агар бундай из илм-фан, таъ-
лим-тарбия салоҳияти билан мустаҳкамланса, янги 
авлодларга намуна бўларли даражада умр китоби 
яратилади. Бунга яққол мисол сифатида Жиззах 
давлат педагогика университети хотин-қизлар 
кенгашини 40 йил давомида бошқарган ва ўзбек 
тилини ўқитиш методикаси кафедраси катта ўқи-
тувчиси сифатида миллий тилимизнинг тарғи-
ботига умрини бағишлаган Абдувалиева Зиётой 
Норқўзиевнани келтириш мумкин.

 З.Абдувалиева 1955 йилда 
Жиззах туманида туғилган, ўрта 
мактабда устозларидан таълим-тар-
бия олгач, 1972 йилда Самарқанд 
давлат университетига ўқишга 
кирди. Устоз 1977 йилдан ўз фао-
лиятини Жиззах давлат педагогика 
институти  билан боғлайди. 

Бу ерда у ўзбек тилшунослиги 
кафедраси катта лаборанти, ўзбек 
тили ўқитиш услубияти кафед-
раси ўқитувчиси бўлиб ишлади. 
1985 йилдан бошлаб университет 
хотин-қизлар масалалари бўйича 
маслаҳатчи лавозимида фаолият 
кўрсатиб келмоқда. 

Моҳир педагог З.Абдувалиева томонидан 
100 га яқин илмий мақолалар, монографиялар, 
дарсликлар, ўқув ва услубий қўлланмалар чоп 
этилган. Олиманинг илмий ишлари натижалари 
халқаро ва республика илмий, амалий анжуман-
лари ва тўпламларида эълон қилинган.  

Устознинг оиласи ҳам республикага ўрнак 
бўлгулик. У кишининг хонадонига меҳмон бўлиб 
борганингизда, ростдан ҳам чароғон бир муҳитга 
дуч келасиз. Уларнинг келинлари, фарзандлари 

ва неваралари билан мулоқот 
жараёнларини кузатиб, улар 
умргузаронлик қилаётган муҳитга 
ҳавас қиласиз. 

Турмуш ўртоғи Абдулҳамид 
Абдувалиев – Жиззах давлат 
педагогика университетида 
катта ўқитувчи. Улар биргаликда 
тўрт  фарзандни муносиб тарби-
ялаб, бугун 13 нафар набира ва 
4 нафар эвара қуршовида ҳаёт 
кечирмоқда.

Зиётой Абдувалиеванинг 
фидокорона меҳнатлари инобатга 
олиниб, "Мўътабар аёл"  кўкрак 

нишони билан тақдирланган.
Устозни табаррук 70 ёш билан табриклаб, у 

кишига узоқ умр, мустаҳкам соғлиқ билан бирга 
таълим-тарбия ва илм йўлида доимо фидойи 
бўлиб қолишини тилаймиз. 

Дилдора СОЛИХЎЖАЕВА,
педагогика фанлари бўйича 

фалсафа доктори.
Танзила МАЖИДОВА,

СамДУ география ва экология 
факультети доценти.

Илмлининг уйи чароғон

Жанг кўрган санъаткорХотираАзал-азалдан биз учун устоз ва шогирдлик 
қадрият бўлиб келган. Аммо бир вақтнинг ўзида 
илм ва ҳаёт йўлидаги устозлар унчалик кўп эмас. Устоз 
Орзумурод Раҳматуллаев шундай шарафга муяссар 
бўлганлардан бири эди. Биз Орзумурод устоз билан 
Самарқанд давлат университетида танишганмиз ва 
шундан буён фаолиятимиз давомида бир-биримиз 
билан устоз-шогирд бўлиб ишладик. Гапнинг очиғи, у 
кишининг  ҳаёти ҳамма учун катта мактаб бўлди. 

Бундан 80 йил олдин 
фашистларни енгиб, 
ғалабага эришган 

юртдошларимиздан 
бири Соле Қобулов.
У 1920 йилда 
Самарқанд шаҳридаги 
Абдулла Қаҳҳор 
маҳалласида туғилган. 

Мактабни тугатгач, С.Қобулов 
Фарғона канали қурилишига бор-
ган йиллари Самарқанд педагогика 
билим юртида ўқиб, уни муваффақи-
ятли битирган. Йирик сув иншооти 
қурилишида нафақат оддий халқ, 
балки Ватанимизнинг турли гўша-
ларидан санъаткорлар, ёзувчи-шо-
ирлар ҳам ўз труппа ва чиқишлари 
билан иштирок этган. С.Қобулов 
ҳам Тамарахоним, Мукаррамахоним, 
Ҳалимахоним, Жўрахон Султонов, 
Маъмуржон Узоқов ва бошқалар 
билан бир қаторда концертлар қў-
йишда ёрдам берган. Шунингдек, Са-
марқанд шаҳридаги 1-сон маданият 
уйида рубобчи ҳамда Тойлоқ тумани 
Адас қишлоғидаги мактабда мусиқа 
фани ўқитувчиси бўлиб ишлаган. 

Иккинчи жаҳон уруши авж олган 
йилларда Соле Қобулов ҳам жангга 
отланди. Ўша вақтда аскарлардан 
бир неча нафари сараланиб, кичик 
командирлар курсига ўқитилади. 
Ўқишни муваффақиятли тугаллаган 
Соле Қобулов сержант унвонини 
олиб, 1941 йилнинг декабрь ойидан 
Курск фронтининг 16-ўқчи полки 
таркибида жангларда иштирок этади.

1942 йилнинг қаҳратони. Ҳавонинг 
жуда совуқлиги ва шамолнинг куч-

лилигидан кўз очиб бўлмасди. Аммо 
Соле Қобулов бошлиқ разведкачилар 
гуруҳи атрофни зийраклик билан 
кузатишарди. Бир маҳал дарёнинг 
кун чиқиш томонидаги сайхонлик-
ка немисларнинг ҳарбий самолёти 
қўнганини пайқаб қолишди. Афтидан 
жанг учун ўқ-дори ва бошқа зарурий 
нарсалар келтирилган эди. Немислар 
унинг атрофида ғимирлашиб қолишди. 
Соле фурсатни бой бермади ва дарҳол 
майдонча координатини аниқлаб, ра-
ция орқали артиллериячиларга хабар 
қилди. Зум ўтмай, кетма-кет портлаган 
снарядлар самолётнинг кулини кўкка 
совурди. 

Орадан 3-4 кун ўтгач, сер-
жант Соле Қобулов бошчилигидаги 
разведкачилар мудофаа чизиғига 
яқинлашаётган танклар координата-
ларини тўғри ва аниқ кўрсатиб, душ-
маннинг бехосдан ҳужумга ўтиш учун 
уюштирган юришини пучга чиқарди. 

С.Қобуловнинг бу жасорати 
эътироф этилиб, “Жасурлиги учун” 
кўкрак нишони билан тақдирланди.  

Соле Қобулов 1943 йили Днепр 

дарёси бўйидаги жангларда ҳам 
қаҳрамонлик кўрсатиб Курск вилояти 
бўсағаларидан Берлингача бўлган 
оловли йўлни босиб ўтди. Фронтдаги 
жасорати учун бир қанча орден ва 
медаллар билан тақдирланди. Шу 
билан бирга, ана шундай синовли 
йилларда у санъатни ҳам ташлаб 
қўймади. Дам олиш пайтлари, 
сафда, ҳатто Венгриянинг Дебресени 
шаҳрида яраланиб, госпиталда ётган 
вақтида ҳам қўшиқлар ижро этиб, 
аскарларни руҳлантирарди.

Уруш тугагач, у яна ўз қадр-
дон мактабида мусиқа, она тили ва 
адабиёти фанларидан ўқувчиларга 
сабоқ берди. 1970 йилда ўзи туғилиб 
ўсган Ҳамза маҳалласига раис бўлди. 
Унинг ташаббуси билан маҳалла обод 
масканга айлантирилди, хонадон-
ларга тоза ичимлик суви тортилди, 
тўй-маросимлар тартибга солинди. 

С.Қобулов умр йўлдоши Офтобой 
ая билан олти нафар фарзандни ка-
молга етказиб, илмли, касб-ҳунарли 
қилди. С.Қобулов 1987 йилда вафот 
этди. У кишининг ёрқин хотираси, 
жасорати, эзгу ишлари яқинлари, 
ҳамкасблари ва маҳалла аҳлининг 
қалбида абадий яшайди. 

Олимжон ҒАФУРОВ.



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QRkodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

A.SHERXOLOV.

Navbatchi: 

F.RO‘ZIBOYEV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
14 680 nusxada chop etildi. Buyurtma 211. Hajmi 2 bosma taboq, bichimi A-2

4 INSONIYAT SHAXS VA SHAXSIYATLARGA 
HAMISHA EHTIYOJ SEZADI

2025-yil 3-may
SHANBA

Бу шоир Абдували Қутбиддин эди. Раҳматли 
устозимиз Нуриддин Шукуров ҳазрат Навоийнинг 
“Бу олам саҳнида гул кўп, чаман кўп” сатрларини 
бот-бот такрорлар эдилар. Кейинчалик Абдували 
Қутбиддин шеърияти билан яқиндан танишгач, чин-
дан ҳам бу олам саҳнида гул ва чаманлар ранг-ба-
ранглигига амин бўлгандим.

1990 йил ўқишни тугатиб, тақдир тақозоси би-
лан “Ёзувчи” нашриётига ишга борсам, Абдували 
ака ўша ерда шеърият бўлимини бошқараётган 
экан. Тез орада у киши билан тил топишиб, ака-ука-
дек бўлиб кетдик. Илк таассуротим шундай эдики, у 
инсон бор-йўғини адабиётга тиккан эди. Ҳамсуҳбат 
топилса, қулфи дили очиларди, адабиёту фалса-
фадан, одаму оламдан тўлиб-тошиб, тўлқинланиб 
гапирарди.

Шеър ўқиётганида оҳангига мослаб тебраниш-
лари, жест ва мимикалари зикр тушаётган ўрта 
асрлар сўфийларини ёдга соларди.

1990 йилнинг сентябрь ёки октябрь ойлари 
бўлса керак, Абдували ака нашриёт жамоасини 
Самарқандга, амакиларининг тўйига айтиб қолди. 
Ҳозирги кунлардан фарқли ўлароқ, 90-йилларда 
удумларимиз мустаҳкамдек, турмушимиз бема-
лолроқдек, тўйларга бориш фарздек эди, наза-
римда. Жамоамиз билан тўйга келдик. Тўй уйда 
бўлди ва мен ўша тўйда шоир акамизнинг амакила-
ри ва тўй соҳиби Муслиҳиддин домла Муҳиддинов 
билан танишган эдим.

Орадан кўп ўтмай, устоз Муслиҳиддин Қутбид-
динович билан бир жамоада ишлаш насиб этди. 
Турли анжуманларда, адабий тадбирларда дом-
ланинг пафос билан, эҳтирос билан чиқишларини 
кўриб, Абдували Қутбиддиннинг шеър ўқишлари 
эсимга тушарди. Домланинг маъруза ёки чиқишлари 
шунчаки, номигагина, хўжакўрсинга  бўлмасди, 
катта-кичик ҳар қандай масала бўлмасин, албат-
та, унинг моҳиятини очиб, эътибор ва жўшқинлик 
билан гапирардиларки, бу ҳам кўпчилликка ўзига 
хос сабоқ бўларди. Шунда англаганим: жонкуярлик, 
фидойилик туйғулари ҳам қондан қонга, гендан 
генга ўтиб келадиган, безавол неъмат экан.

Муслиҳиддин Муҳиддиновнинг бобокалонлари 
Валихон Эшон XIX аср охири XX аср бошларида 
нақшбандийлик тариқатининг пешвоси сифатида 
Мовароуннаҳр элига маънавий раҳнамолик қил-
ганлари ўз даврининг муҳим адабий манбаларидан 
бири Сайид Аҳмад Васлийнинг «Назм ус-силсила» 
асарида алоҳида таъкидлаб ўтилади. Афсуски, бу 
сулоланинг кейинги маьнавий муршидлари Муҳид-
динхон, Қутбиддинхон эшонлар шўро замонида 
таъқиқ ва таъқибда яшадилар. Мана шундай маъ-
навий-маданий муҳитда вояга етган Муслиҳиддин 
домлада илмга, адабиётга ҳавас эрта уйғонди.

М.Муҳиддиновнинг «Баҳром ва Дилором» тўғри-
сидаги достонлар туркумига бағишланган ном-
зодлик диссертацияси ҳамда «Баҳромнома»лар 
тўғрисидаги қатор салмоқли тадқиқотлари туфайли 
мумтоз адабиётшунослигимизда қиёсий-типоло-
гик таҳлил усули ривожланишнинг янги босқичига 
кўтарилди. 

Адабиётдаям, фалсафадаям шахс деган тушунча 
бор. Соддароқ қилиб айтганда, бу шахсий сифат-
лари камолотга етган киши дегани. Одамохунлиги, 
самимияти, бағрикенглиги, етти ўлчаб бир кесади-
ган мулоҳазакорлиги туфайли Муслиҳиддин домла 
минг лаб шогирдларининг севимли устозига айлан-
гани сир эмас. Минг ўлчаб ҳам бир кесишга журъ-
ат эта олмайдиган ёки аввал кесиб, кейин ўлчаб 

юрадиган кимсалар кўпайган пайтларда жамият, 
инсоният ана шундай шахс ва шахсиятларга ҳа-
миша эҳтиёж сезган, сезаверади.

М.Муҳиддиновнинг илмий ишларида комил ин-
сон концепциясига алоҳида эътибор қаратилган, 
айтиш мумкинки, тадқиқотларидаги бош масала. 
Ва, булар ўз навбатида, тириклик ва тасаввуф, 
илму ирфон, ишқу ошиқ, пиру мурид, устоз-шо-
гирд тушунчаларига боғланиб кетади. Баркамол 
авлодни тарбиялашдек масъул вазифалар қўйилган 
бугунги  кунларда, албатта, бу илмий изланишлар-
нинг илмий-амалий аҳамияти беқиёсдир. Шу боис 
устознинг кўп йиллик меҳнатлари давлатимизнинг 
юксак орден ва унвонларига лойиқ курилиши ҳам 
бежиз эмас.

Академик Т.Мирзаев М.Муҳиддиновнинг “Кўн-
гил ҳайратлари” китобига ёзган сўзбошисида 
олимни Самарқанддаги навоийшунослик силси-
ласининг олтин ҳалқаларидан бири сифатида 
эътироф этади.

Устоз узоқ йиллар маънавият ва маърифат 
ишлари бўйича биринчи проректор бўлиб ишла-
ганларида мен маълум муддат университет га-
зетасига муҳаррир эдим.  Филология фанлари 
бўйича ихтисослашган кенгаш раиси бўлганла-
рида кенгаш котиби, раис ўринбосари, семинар 
раиси сифатида ёнма-ён ишлаш насиб этди. 
Устоз ишга талабчан ва қаттиққўлдек туюл-
са-да, ана шу хислатлари замирида чинакам 
инсоний меҳр ва некбинлик бор. Баъзан бит-
та-яримтани номақбул иши учун койисалар 
ҳам, зум ўтмай “ортиқча гапирдим-ов” дея 
ўзларига маломат қила бошлайдиларки, бу 
ҳам Шарқ шеърияти асрлар давомида орзу 
қилиб келган баркамол инсон тўғрисидаги 
қарашларга яқин фазилатдир.

Ҳар қандай илм кишисининг хизматлари 
унинг етказиб берган шогирдлари билан 
ҳам ҳисобланади. Муслиҳиддин Қутбидди-
новичнинг бу борадаги хизматларидан ҳам 
ибрат олса бўлади. Муслиҳиддин Муҳид-
динов раҳбарлигида элликка яқин ном-
зодлик, PhD, докторлик диссертациялари 
ҳимоя қилинди. Ҳолбуки, шунча илмий 
даражали ходимлари бўлмаган баъзи 
хусусий олийгоҳлар ҳам учрайдики, шу 
фактнинг ўзиёқ бу ютуқлар замирида 
қанчадан-қанча машаққат, уйқусиз тун-
лар, беҳаловат дамлару заҳматлар бо-
шдан кечганлигини кўрсатиб турибди.

Домла талаба-ёшлар орасида бирор 
бир иқтидор эгасини кўрса, албатта, 
вақт топиб, уни ўзига яқин олиб, беға-
раз маслаҳатлар беради, вояга етгун-
ча ва ундан кейин ҳам ғамхўрликлар 
қилиб юради. Мен фақат икки кишида 
– раҳматли устозимиз Нуриддин Шу-
куров ва Муслиҳиддин Муҳиддиновда 
кўрганман шу одатни. Устозлардан 
ҳамиша ўрнак ва ибрат олишга ҳара-
кат қилсак ҳам кўпинча ўзидан орт-
май қолишини ўйласа, хижолат бўлади 
киши…

Ал-Хоразмийнинг инсон моҳияти 
хусусида ажойиб тенгламаси бор:

– Агар инсон яхши хулқ соҳиби 
бўлса, у 1 га тенг.

– Агар инсон ҳусн соҳиби бўлса, 
бирнинг ёнига нолни қўш = 10 бўлади.

– Агар инсон бой бўлса, яна  бир 
нолни қўш = 100 бўлади.

– Агар насл-насабли бўлса, яна бир 
нолни қўш = 1000 бўлади.

– Агар 1 рақами, яъни хулқ йўқ бў-
либ кетса, инсоннинг  қиймати йўққа 
чиқиб,  нолларнинг ўзи қолади = 000.

Шу сабаб азалдан Шарқда таълим 
ва тарбия биргаликда олиб борилади, 
зотан тарбия ўзагида биринчи навбатда 
ахлоқий масалалар туради. Устоз узоқ 
йиллик тажрибага эга мураббий сифати-
да илмий ва публицистик чиқишларида 
табиатига сингиб кетган маънавий бар-
камоллик, ахлоқий етуклик масалаларига 
алоҳида эътибор қаратиб келмоқда. Таби-
ийки, илмига амал қилган ҳақиқий олим 
саналадики, бу борада ҳам устознинг ҳавас 
қилса бўладиган жиҳатлари бисёр.

Шавкат ҲАСАНОВ,
Шароф Рашидов номидаги 

Самарқанд давлат университети 
кафедра мудири, профессор.

ОЛИМУ 
ИЛМУ АМАЛ
Талабалик пайтимиз “Шарқ юлдузи” журналида ёш бир 
шоирнинг туркум шеърлари эълон қилинган эди. Ўша йиллар 
Эркин Воҳидов, Абдулла Орипов, Омон Матжон ҳамда улардан 
кейинги шоирлар авлодининг овози барaлла жаранглаётган 
эдики, журналда чоп этилган нотаниш шоирнинг шеърлари биз 
кўниккан шеъриятдан ўзгачалиги, изҳори ва ифода янгилиги 
билан дарров диққатимизни тортганди.

Aslida mening gapim yangilik 
emas. Negaki ajdodlarimizdan 
qolgan deyarli barcha 
kitoblarda, asarlarda tarbiya 
haqida ko‘p yozilgan. Xulosa 
ham aniq – ota-ona va 
kattalarning ibrati yoshlar 
tarbiyasida birlamchi mezon. 
Murakkabligi shundaki, 
o‘qish jarayonida, aniqrog‘i, 
o‘rta maktabda ta’lim-
tarbiya uyg‘un holda 
olib boriladi. Va asosiy 
urg‘u ko‘pincha ta’limga, 
bolaning fanlarning 
o‘zlashtirishiga beriladi. 
Biroq ta’lim jarayoni 
muvaffaqiyati ham 
o‘qituvchining xislatiga 
hamda o‘quvchi ning 
odobiga kelib taqaladi. 
Shu sababli bu jarayonni 
takomillashtirish 
maqsadida maktablarda 
amaliyotchi-psixolog 
shtatlari joriy etilgan. 

Tajribamdan sezyapmanki, 
bu sohadagi harakatlar maktab
lar uchun juda zarur edi va yax
shi samara beryapti ham. Biz, 
o‘qituv chilar darsga ruhiy kayfi
yatni to‘g‘rilash, yaxshilash maq
sadida nafaqat o‘g‘ilqizlar, balki 
muallimlar o‘rtasida ham suhbatlar 
o‘tkazamiz, juda ko‘p nozik holatlar 
yuzasidan yagona fikrga kelamiz. 

Sarlavhada aytganimdek, shaxsiy 
ibrat tarbiyada muhim ahamiyat
ga ega. Misol uchun, bolaga uning 
noo‘rin harakatini aytishdan oldin shu 
holatda qanday yo‘l tutish kerakligi
ni aytib o‘tamiz. To‘g‘ri yo‘l tutganda 
yoki xato ish qilganda kelib chiqadigan 
oqibatlar haqida gapiramiz. Ana undan 
keyin bolaning fikrini ham eshitamiz. 
Zero, bu usul bolada ham muomala 
madaniyatini shakllantiradi.

Maktab hovlisida, koridor va sinf

xonalarida yurish tartibini o‘quvchilar 
o‘z muallimlaridan o‘rganishadi. Ya’ni, 
ularga unday yur, bunday yur deb 
o‘rgatish shart emas. Aytaylik, maktab 
hovlisidagi maysazor yoki gul ekilgan 
joydan sakrab o‘tsangiz, bola ham 
shunday qiladi. Qog‘ozni hovliga tash
lasangiz, o‘quvchi ham shunday qiladi. 
Shu sababli biz, muallimlar yurish
turi shimizda, gapso‘zimizda nafaqat 
o‘quv chiga, hatto birbirimizga ham 
ibrat bo‘lishga intilamiz. 

O‘quvchilarimdan biriga yo‘l qoidasi 
haqida tushuntirish berdim. Svetofor
ning qaysi rangi yonganda o‘tish zarurli
gi, yo‘lga chizilgan piyodalar belgisidan 
o‘tish kabi holatlarni tushuntirdim, unga 
rioya etmaslik oqibatlariga misollar keltir
dim. Shunda o‘quvchim «Nega menga 
bu haqda gapiryapsiz?», deb so‘radi. 
Men unga ertalab maktabga kirib ke
lishda onasi bilan birga yo‘l qoidasini 
buzganligini aytdim. «Onam qo‘limdan 
ushlab yur degandan keyin yurdimda», 
dedi u. Ochig‘i, samimiy suhbatdan keyin 
bolaning fikrini o‘zgartira oldim. Ertasiga 
maktabga kelishda o‘sha bola onasiga 
yo‘ldan o‘tishda qoidaga rioya qilish 
kerakligini aytibdi. Men aytgan tartib
ni onasiga ham tushuntiribdi. Darsdan 
so‘ng haligi ayol huzurimga kelib, bo
lasiga bergan hayotiy sabog‘im uchun 
rahmat aytib ketdi, kechirim ham so‘rab 
qo‘ydi. Bunday paytda muallim bo‘lgan
ligimdan quvonaman.

Ammo ba’zan juda noqulay vazi
yatlarga duch kelamiz. Maktabda 
tartibintizomli, intiluvchan bola uyiga 
borgach, nazorat yo‘qligidan taltayib 
ketadi, mas’uliyatni unutadi. Ayrim ota
ona lar bola fe’lidagi o‘zga rishlar bilan 
qiziqishmaydi. Ayniqsa, jismoniy o‘sish 
davridagi ruhiy o‘zga rishlarni o‘yin

qaroqlik, jizzakilik deb tu shunishadi. 
Bu holatni o‘g‘il yoki qizini urushib 
yengishga intilishadi. Ba’zida bunday 
otaonalarga gapimiz o‘tmaydi. Ular 
bolasining tarbiyasi uyida emas, aynan 
maktabda buzilayotganligini pesh qili
shadi. Vaholanki, bizda oilada yaxshi 
tarbiya ko‘rgan bolalar darsda ham, 
yurishturishda ham, jamoat orasida 
ham odob saqlashadi. Hatto ana shun
day madaniyatli bolalarni misol qilib 
keltirsak ham ba’zi otaonalar tushu
nishni istashmaydi. 

Bir so‘z bilan aytganda, ta’limtarbiyada 
o‘qituvchining vazifasi maktabda o‘quv
chining darsga bo‘lgan ishtiyoqini kuchay
tirish, ilmga intilishini oshirish hamda uning 
jamoat ichida tartibintizomli bo‘lishini 
ta’minlashdan ham iborat. Uchrayotgan 
noxush holatlarni bartaraf etishda ham, 
baribir otaonadan olgan ibrati bo‘lishi ke
rak. Aks holda, harakatimiz zoe ketadi. Bu 
nozik masa lada otaonalar doimo hushyor 
bo‘lishini istar edim.

Gulshoda ABDURASULOVA,
Samarqand shahridagi 

5-maktabning biologiya fani 
o‘qituvchisi.

Ota-onam bolaligida tengdoshlari bi-
lan o‘ynagan “Oq terakmi, ko‘k terak?”, 
“Yashinmachoq”, “Quvlashmachoq”, “Ar-
qonda sakrash” va boshqa xalq o‘yinlari 
haqida zavq bilan gapirib berishadi. Shunda 
o‘sha davrga tushib qolgandek bo‘laman. 
“Nega bizda unday emas”, degan savol 
qiynaydi meni. Javob ham tayyor o‘zimda: 
“Hammasiga telefon sabab”.

Ba’zida bir kun bo‘lsada, hamma telefonlar 
buzilib qolsayu, biz ham o‘sha qiziqarli o‘yinlarni 
o‘ynasak, degan fikr o‘tadi xayolimdan. Shu telefon, ijtimoiy 
tarmoqlar bolaligimizdagi qanchaqancha vaqtni o‘g‘irlayapti, 
yoshligimizning qimmatli onlari behuda sarflanmoqda. Kela
jakda foydasidan ko‘ra zarari ko‘p tegishi mumkin bo‘lgan bu 
tarmoq lar bizni qayoqqa yetaklashi noma’lum. 

O‘zimni kitob o‘qiydigan, telefondan kam foydalanadigan 
yoshlarning biri, deb bilaman. Shu gapimning isboti sifatida 
bir kuni sinab ham ko‘rdim. Darslarimni qilib, biroz dam olish 
maqsadida telefonni qo‘limga oldim. “Telegram”da bir qa
rindoshimdan kelgan xabarni o‘qidim. Keyin boshqa dugo
namning “instagram” havolasidan kelgan “Dugonajon, seni 
yaxshi ko‘raman!” mavzusidagi she’r o‘qilgan videoni ko‘rdim. 
U tugagach, boshqa bir video chiqdi, uniyam ko‘rdim. Ja
rayon shu tariqa davom etib, yarim soatcha vaqtdan keyin 
o‘qishim bilan bog‘liq reklama roligiga ko‘zim tushdi. U men 
qiziqib yurgan til o‘rgatish markazi haqidagi reklama edi. 
Unda qisqacha ma’lumot berilib, videoning to‘liq variantini 
“youtube”da tomosha qilishimiz mumkinligi aytilgan. Keyin 
“youtube”ga o‘tdim. Xullas, 2 soatu 15 daqiqa vaqtim shu 
bilan o‘tdi. 

Ushbu mavzuda maqola yozishni maqsad qilib, us
tozlar ko‘magida Zarnews.uz telegram kanalida so‘rov
noma e’lon qildik. Unda “Bir kunda qancha vaqtingizni 
ijtimoiy tarmoqqa sarflaysiz?”, degan savol qo‘yildi. 
So‘rovnomada 726 nafar obunachi ovoz bergan. 

Ularning 131 nafari 
“O‘rtacha 30 daqiqa sarf
layman”, degan javobni 
tanlagan. Ishtirokchilar
ning 483 nafari 2 soatdan 
ziyod vaqtini ijtimoiy tar
moqda o‘tkazishini bildir
gan bo‘lsa, 96 nafari “Avval 
ko‘p vaqtim ijtimoiy tarmoq
da o‘tardi, hozirda keskin 
kamaytirganman”, degan 
javobda to‘xtalgan. Shuning
dek, 16 nafar ishtirokchi 
fikrlarini izohda qoldirishini 

ma’lum qilib, bir kunda 5, hatto 1012 soat vaqtini ijtimoiy tar
moq uchun sarflashi mumkinligini yozgan.

Natijalardan ko‘rinib turibdiki, qatnashchilarning qariyb 70 foizi 
kuniga 2 soatdan ziyod vaqtini ijtimoiy tarmoqlardan foydalanish
ga sarflaydi. Agar bu ko‘rsatkichni o‘rtacha hisobda 2,5 soat deb 
olsak, bu bir yilda 912,5 soatni tashkil etadi.Agar 3 soatdan hisob
lasak, bu yiliga 1095 soat, qariyb 46 kun degani! Demak, biz bir 
yilda 1,5 oy vaqtimizni ijtimoiy tarmoqlardan foydalanishga sarflar 
ekanmiz. Shunda 60 yil yashagan inson 7,5 yil umriniekranga 
tikilib o‘tkazgan bo‘ladi. 

Ta’lim xabarlari.uz saytida keltirilgan ma’lumotlarga ko‘ra, BMT 
buyurtmasi bilan bir qator mamlakatlarda o‘tkazilgan tadqiqot 
natijalari shuni ko‘rsatadiki, yoshlar o‘rtasida hayotdan qoniqish va 
baxt darajasi keskin pasayishi internet va ijtimoiy tarmoqning keng 
tarqalishi bilan bog‘liq ekan.  

Xulosa o‘rnida aytganda, ijtimoiy tarmoqlar vaqtimizni, 
sog‘ligimizni, o‘zligimizni tortib olishiga yo‘l qo‘ymaylik. Telefonda
gi o‘yinlardan ko‘ra, bolalarga salomatlik uchun foydali bo‘lgan, 
bugungi kunda unutilib borayotgan qadimiy, milliy o‘yinlarimiz 
bilan shug‘ullanishlari uchun sharoit yaratsak, maqsadga muvofiq 
bo‘larmidi? 

Muyassarbonu SIROJIDDINOVA,
Jurnalistlar uyushmasi qoshidagi “Mahorat maktabi” 

tinglovchisi.

Shaxsiy ibrat – 
tarbiyaning asosi

Ijtimoiy tarmoq vaqtimizni 
o‘g‘irlayapti


